Noiin Paulus Toropwe ngeni
ekewe Soulang lon

Kolose

Kapas akom
I. Chon makkei ei toropwe: Ewe soukiind

Paulus .. .
II. A mak ngeni i0 me fansoun an mak: Ngeni

ekewe soulidng lon Kolose, eli a mak lefilen
ekewe ier 60 me 64 A.D. lupwen a nom lon

imwen fotek lon Rom. .
I11. Itelapemongen ei toropwe: Kraist mokiiren

mwichefel. .

IV. Kapas aiichean ei toropwe: An Kraistling me
lingen an angang.

V. Masouen ei toropwe: Paulus a makkei noiin
ei toropwe ngeni chon ewe mwichefel lon

Kolose. Kolose eu telinimw lon Asia Kisikis
otiuen Efisos. Ei mwichefel esap fisita ren

dn Paulus angang ngeni, nge a nonom lon
ewe leni ia Paulus a angang ie, pun a tinala
chon angang seni Efisos, iei samolun telin-

imwen ewe Kinikinin fanii lon Asia mi nom
fan nemenien mwiin Rom. Paulus arongorong

pwe a wor chon afalafal chofona lon ewe
mwichefel lon Kolose mi pese ngeni aramas,
pwe are ra mochen silei Kot o eini unusen ewe
manau esemiich repwe fokun fel ngeni ekoch
aniuisamol me aniisor. Ekei chon afalafal ra pwal
apasa pwe aramas repwe fokun atolonga in-
isir fian sokun angangepin usun choék sirkom-

sais, repwe pwal fokun tiimwiinii ekewe pin
usun pinin mongo6 me pwal ekoch pinin sokun
mettoch.

Paulus a makkei ei toropwe pwe epwe polieni
ekei sokun afalafal ren an aiti ngeniir ewe enletin
manau fan iten souldng. Atlichean an kewe kapas,
pwe Jesus Kraist a tongeni ngenikich unusen ewe
manau esemiich, nge ekewe ekoch sokun liikii me

fofor ra wesewesen atokakichela seni Kraist. Kot
a forata fanufan ren Kraist, nge ren Kraist epwe

pwal aliwinisefdli ngeni piisin i. Ren ach eufengen
me Kraist chok a wor ach apilikulik ngeni ewe

manau esemuch fan iten chon fanifan. Mirin
Paulus a afata usun lomoten ei afalafal mi atichea
fan iten manauen ekewe chon liku.

A aiichea ach sipwe silei pwe Tikikus, ewe mi
uweli ei toropwe ngeni ekewe souldng lon Kolose
fan iten Paulus, a wor eman chiechian itan Ones-
imus,iewe amanau Paulus a makkei ewe toropwe
ngeni Filimon pokitan.

VI. Tettelin masouen ei toropwe:
Kapas akom 1.1-8
Lapalapen Kraist me an angang 1.9-2.19

Ewe manau mi fo lon Kraist 2.20—4.6
Kapasen lesopolan 4.7-18

Kapong
1.1-2
INgang Paulus eman nolin Kraist Jesus soukiin
ren letipen Kot, pwal pwiich ei Timoty, 2 aia
kapong ngeni ekewe chon pin lon Kolose, ir pwi-

ich kewe mi allukulik lon Kraist: Samach Kot
epwe fang ngenikemi imdtimo6ch me kinamwe.

Euiotekin kilisou
1.3-14
3 Am aia kilisou ngeni Kot Semen ach Samol
Jesus Kraist fansoun meinisin lupwen aia iotek
fandsengesimi. 4 Pun aia rongorong usun ami liku
KraistJesus, pwal usun dmi echeni ekewe chon pin
meinisin. >Lupwen ewe Pworausen Manau mi en-
let a akomwen torikemi, oua rongorong usun ewe
apilukulik mipop seni ewe Pworausen Manau. Iei
mine dmi lukilik me chen a longolong won met
oua apilukuliku a iseis lon lang fan itemi. 6 Ei
Pworausen Manau a akatoto feidch, a chofetal won
unusen fanufan usun a fen fis lefilemi, seni ewe
rdn oua kdrdn popuetd le rongorong o wewedchiti

dn Kot im06Umoch mi wesewesen enlet. 7Oua ron-
gorong usun an Kot imoéimoch seni Epafras chien-

ach we chon angang mi achengicheng, i ndin
Kraist chon angang mi allukulik fandsengesimi. #
8 Epafras a pwal asile ngenikem usun ewe chen
ewe Nglinmifel a fang ngenikemi.

9Iei popun, seni ewe rin aia rongorong usumi,
aisap ukutiule iotek fan itemi. Aia tiingor ngeni Kot
pwe epwe aurakemi ren tufichin silei letipan me

unusen mirit me weweochiti ekewe mettoch lon
pekin ngin. 19Mirin oupwe tongeni manaueni eu

manau mi fich ngeni ach Samol o oupwe fori mine
epwe pwapwa ren. Iwe, epwe wor sokopaten
fofor miirina lon manauemi, oupwe mamadrita lon
dmi silei Kot. 11 Iwe, oupwe pdchokiilela ren sokun
tufich meinisin mi pop seni an manaman me ling,
pwe oupwe tongenilikitii o mosonotam. 12Qupwe
pwapwa lon ami kilisou ngeni Samach Kot, i ewe

% 1:7: Kol4.12; Filim 23

mi atufichikemi pwe oupwe eédni ekewe feitch Kot
a iseis fan iten ekewe chon pin lon ewe mwiin
saram. 13 A angasakich seni fan nemenien ro-
chopwak o atolongakich lon mwiin N6in we mi
achengicheng. 141 ewe mi angasakichela, wewen
pwe a amusala ach tipis. =

Usun Kraist me an angang
1.15-23
15 Kraist, dtewe sia tongeni kiina, a lapalapeni
lapalapen Kot, ewe sisap tongeni kiina. I Notin we
mwaénichi, a tekia seni forien Kot meinisin. 16 Pun
ren Kraist Kot a fori mettoch meinisin lon lang me
won fantfan, ekewe mettoch sia tongeni kiina me
ekewe mettoch sisap tongeni kiina, pwal ekewe
ngun mi wor ar pochokil me nemenem, ir samol

mi fokun manaman. Kot a fori mettoch meinisin
renio pwal fan itan. 17 Kraist a fen nonom mwen

mettoch meinisin, nge lon i mettoch meinisin
ra chufengen. 18 I mokiiren inisin we, iei ewe
mwichefel. I popun pwe ewe inis a manau. I Notln
Kot, ewe mwanichi, Kot a amanauasefili seni méla,
pwe i chok epwe tekia mwen mettoch meinisin. #
19Pun iei piisin &n Kot akot, pwe unusen lapalapen
Kot epwe unusolong lon Notin we. 20 Ren N6iin we
Kot a akota pwe epwe achdésefdli mettoch meinisin
ngeni pusin i. Kot a afisatd kinamwe ren chaan
NOUn we mi pupula me won ewe irdpenges 0 a
achasefali mettoch meinisin won fantifan pwal lon
lang ngeni pusin 1. »

21 Me lom oua toau seni Kot o chon oputa i
pokiten ekewe mettoch oua fofori o ekkekieki.

% 1:14: Ef1.7 % 1:18: Ef1.7 % 1:20: Ef2.16

22 Nge iei oua chad ngeni Kot ren maélan No&in
we, pwe epwe atuitaikemi mwen mesan fan pin
me limoch, pwe esap wor och mine oua mwal
won. 23 Nge dmi oupwe fokun sopwela lon dmi
lukilik won eu longolong mi pdchokiil o nikiichar,
ousap fokun mwaokiit seni ewe apiliikilikoch oua
angei lupwen oua rongorong ewe Pworausen

Manau. Jei ewe Pworausen Manau aramas ra
arongafeili ngeni aramas meinisin won fantifan,

ngang Paulus tia pwal eman chon angang ngeni.

An Paulus angang ngeni mwichefel
1.24-2.5
24Twe, iei la pwapwa lon ai riaf6ii fanasengesimi,
pun ren ai riaf6i lon inisi Ga alisi le aunusochiiela

mine esamwo unus_ lon &n Kraist riafou
fanésengesin inisin we, iei ewe mwichefel. 25 Kot

a awisaei, pwe Upwe eman chon angang ngeni
mwichefel, i ewe mi ngeniei ei angang ai Upwe
fori pwe oupwe feidch ren. Iei ewe angangen
arongafeili unusen an we kapas, 26 ewe monomon

Kot a amonala seni aramas meinisin lon ekewe
fansoun lomlom, nge iei a pwarala ngem ekewe

chon pin. 27Kot a mochen pwe epwe pwaéri ngeniir
an we monomon mi atichea o ling a amolata fan
iten aramas meinisin. Iei ewe monomon pwe
Kraist a nonom lomi, i ach apilukulik pwe sipwe
eti lon an ling. 28 Iei mine sia arongafeili Kraist
ngeni aramas meinisin. Sia fondor o asukuler ren
sokun tipachem meinisin, pwe sipwe emwenato
eman me eman mwen Kot fdn ar unusoch lon
Kraist. 29 Ua fokun angang weires pwe epwe fis
ei 0 la aea ewe watten pOchokil Kraist a ngeniei,
ewe a pwal akangang loi.

2

1 Ua mochen asile ngenikemi usun ai weires
le angang fan itemi, fan iten ekewe souldng lon
Laotisea, pwal fan iten ekewe ekoch aramas re-
sap sisileei. 2 Popun ai fori ei, pwe letiper epwe
pOchokiiletd, repwe pwal tipeeufengen lon chen,
pwe repwe mefi unusen atichean ar wewedchiti o
silei ewe monomonen Kot, iei i Kraist. 3 Kraist
1 ewe mi tongeni pwérala wolin dn Kot tipachem
me silelap meinisin mi monomonola. 4Iei mine
Ua Urenikemi, pwe ousap tupula ren ekewe ka-
pasen anini mi mwal, inamwo ika ra usun chok
kapas mi mirina. > Pun ikamwo ngang tisap nhom
remi ren inisi, nge tia nom remi lon ngiini. Ua
pwapwa lupwen tia kiina usun é@mi tipeeufengen o
nikucharfengen lon dmi liku Kraist.

Ewe manau mi unusoch lon Kraist
2.6-19

6 Pokiten oua fen etiwa Kraist Jesus pwe ami
Samol, oupwe le sopwela lon d&mi nonom lon i.
7 Qupwe warar lon i usun efoch ird mi warar,
oupwe fefeitd lon manauemi o pép0Ochokiilela lon
ami 1kl Kraist usun oua fen kaid. Iwe, oupwe
fokun pwarata ami kilisou.

8 Oupwe timwiiniikemi, pwe esap wor eman
epwe liapenikemi ren atuputupun tipachemen
fantifan mi aticheangau, a pop seni sokopaten uru-
won lom aramas ra aiti ngeni aramas, pwal seni
ekewe ngiin mi wor ar nemenem fan lang, nge
esap pop seni Kraist. 9 Pun sokun Kot meinisin
a nom lon Kraist lupwen a manau won fantifan.
10Twe, lon Kraist oua tongeni manaueni eu manau

miunusoch. I atekia seni ekewe nglin meinisin mi
nemenem me ekewe manaman.

11 Lon Kraist oua sirkomsais, sap ren ewe
sirkomsais aramas ra fori, nge ren ewe sirkomsais
Kraist a fori, pwe oua ngas seni fdn nemenien
fitukemi mi tipis. 12 Pun lupwen oua papatais,
oua eti Kraist le peias, nge lon dmi papatais oua
pwal eti Kraist lon an manausefdl ren ami liku

manamanen Kot mi amanauasefdli Kraist seni
mala. = 13 Me lom oua maéla lon pekin ngiin

pokiten oua tipis, pwal pokiten oua chon likin
Israel, esap nom remi &n Moses kewe Allik. Nge

iei Kot a amanauakemi fiti Kraist. A amusala
ach tipis meinisin * 14 0 amola makken ach kewe

liwinimang mi mak lon ewe toropwe fiti alliikiin
kewe mi U ngenikich. A angei senikich meinisin
o chiif6liliretd won ewe irdpenges. ¢ 15 Iwe, won
ewe irdpenges Kraist a awesi pochokilen ekewe
ngin mi nemenem o manaman. A asdwer mwen
mesen aramas ren an emweniir usun chon fotek
mi fetalela murin ewe chon win.

16 Jei mine ousap mwit ngeni &n eman epwe
fori allik usun met oupwe mongo ika Un, ika
meni ran oupwe pinini, ika usun ekewe chulap mi
fis lon fansoun lelingen maram me ekewe ranin
sapat. @ 17 Ekei mettoch meinisin ngiiniien chok
ekewe mettoch repwe feito me mirin, nge ewe
mi wesewesen enlet, iei i Kraist. 18 Qusap mwit
ngeni eman epwe angei senikemi winnemi, ewe
mi apasa pwe a tekia pokiten kiinaan mi miirina,
a pwapwaiti an epwe atekisonamwadlietiu o fel

% 2:12: Rom6.4 ¥ 2:13: Ef2.1-5 ¥ 2:14: Ef2.15 ¥ 2:16:
Rom 14.1-6

ngeni chon ldng. Ei sokun aramas a sikesik ren
ekiekin fituk, nge esap wor popun an epwe fori iei
usun, 19 a Ukiitiu le pach ngeni Kraist, i mokiiren

ewe inis. Fdn dn Kraist nemenem unusen ewe
inis a manaudch o chufengen ren ekewe kirupun

lekupukup me ekewe wa mi pochokiil, a mamarita
usun Kot a mochen. #

Ach mdla me manau fiti Kraist
2.20-3.4 ) _ _ o
20 Twe, oua mala fiti Kraist o ngas seni fan ne-

menien ekewe nglin mi nemeni ei fantfan. Pwota

chok oua manaueni eu sokun manau usun_itad
nge dmi noun ei fanifan? Pwota oua aleasochisi

ekei sokun alliik, 21 “Ousap amwochi ei! Ousap
neni ena! Ousap atapa ekei mettoch!?” 22 Ekei
allik meinisin ra kapas usun mettoch repwe mo-

rola murin ach edniir. FOrien aramas chok ekei
allik, pwal mine ra aiti ngeni aramas. 23 Ewer,

ekei sokun alliik usun itd nge mi longolong won
tipachem. Ra ariani aramas ngeni sokun an-
gangen fel, ra atekisonamwaliiretiu o ra fori pwe
aramas repwe pusin ariafouul inisiir. Nge ekei
allik esap fokun wor lomoter ngeni &n eman epwe
nemeni mocheniangauen inisin.

1 Iwe, pokiten oua manausefal fiti Kraist, iei
mine oupwe anomu dmi ekiek won ekewe met-
toch mi nom lang ia Kraist a mot ie won an lenien
mot mi nom lepelifichin Kot. * 2 Oupwe tipeni
ekewe mettoch mi nom lang, nge sap ekewe met-
toch mi nom ikei won faniifan. 3Pun oua fen méla,

% 2:19: Ef4.16 * 3:1: Kolf110.1

iwe, manauemi a opola ren Kraist lon Kot. 4Kraist
1wesewesen dmi manau, nge lupwen i epwe pwa,
murin pwal dmi oupwe pwa fiti i lon lingan.

Ewe manauen lom me ewe manau mi fo
3.5-17
5 Iei mine oupwe amadloi ekewe mochenian
fantfan mi nom remi: sokopaten f6foriin lisowu,
liiangau, mocheisou, mocheniangau me tipemong.
(Pun tipemong och sokun angang ngeni animwal.)
6 Pun pokiten ekei mettoch dn Kot song epwe tori
chokewe resap aleasochis ngeni. 7 Me lom pwal
dmi oua soun manaueni ei sokun manau, lupwen

oua nom fan nemenien ekei sokun mochenia.
8 Nge iei oupwe fokun tikiitiu le fori ekei sokun

fofor: song, lingeringer me koput. Esap wor ka-
pasen turunufas ika kapasingau epwe towu seni
lon awemi. 9 Qusap kapas chofona lefilemi, pun
oua pwilitawu ewe manauen lom me f6f6riin, *
10 nge oua pwilitalong ewe manau mi f6. Iei ewe
aramas mi fo Kot a foraté, epwe pwal akasofOsefali
lon pusin lapalapan, pwe dmi silei Kot epwe un-
usOch. « 11 Iwe, pokiten ei, esap chiien wor

sokofesenin lefilen chon litkiin Israel me chon
Juta, chon sirkomsais me chon resap sirkomsais,

chon ekis, chon kichiniwel, ekewe amanau me
ekewe aramas mi ngas, pun Kraist chok a atchea
seniir meinisin a pwal nom lor meinisin.

12 Ami chon fil me ren Kot, &mi chon pin
kana i a echenikemi, oupwe pwilitalong womi
tong, Kkirikiroch, tipetekison, lukpwetete me
mosonotam. * 13 Qupwe songomangfengen o

% 3:9: Ef4.22 * 3:10: Ken1.26;Ef4.24 % 3:12: Ef4.2

amusamusfengen are eman a chou ngeni eman.
Oupwe fokun amusamusfengen usun ach Samol
a amusala ami tipis. ¢ 14 Nge liikiin ekei fofor
meinisin oupwe echenifengenikemi lefilemi,
pun chen a piliikiifengeni ekei mettoch meinisin,
pwe ra unusoch lon ar chufengen. 15 Iwe, ewe
kinamwe Kraist a ngenikemi epwe nemeni
letipemi, pun Kot a korifengenikemi lon eu chok
inis ngeni ei kinamwe. Iwe, oupwe kilisou ngeni
Kot. 16 An Kraist kapas mi fokun atichea epwe
nonom lon letipemi. Oupwe aiti ngeni eman me
eman lefilemi ei kapas o fon006fengenikemi fén
mirit. Oupwe koli ekewe kolfel, ekewe koliin
lamalam me ekewe kol mi pin. Oupwe kol ngeni
Kot fén kilisou lon letipemi. 17 Iwe, meinisin mine
oupwe fori ika apasa, oupwe fori fan iten ach
Samol Jesus o oupwe Kkilisou ngeni Samach Kot
reni.

Usun ach ririfengen lon ewe manau mi fo
3.184.1

18 Ami fefin kana, oupwe aleasochis ngeni
pwilliiemi, pun iei met oupwe fori lon dmi souléng.
% 19 Ami mwin kana, oupwe echeni pwiiliiemi,
nge ousap pochokiill ngeniir. * 20 Ami nau
kana, oupwe aleasochisi sememi me inemi lon
mettoch meinisin, pun iei met Kot a pwapwa

ren. ¢ 21 Ami sam me in kana, ousap asonga
noumi kana ren dmi apwinglchouur, pwe resap

apililkkingau. ¢ 22 Ami amanau kana, oupwe

% 3:13: Ef4.32 % 3:17: Ef5.19-20 * 3:18: Ef5.22; 1.Pet 3.1
% 3:19: Ef5.25;1.Pet3.7 % 3:20: Ef6.1 ¥ 3:21: Ef6.4

aleasochisi &mi samol lon ei fantfan lon mettoch
meinisin, sap lupwen chok ar nenengenikemi

pokiten oua mochen aitochiikemi. Nge oupwe f0ri
ami angang fan wenecharen letipemi, pun oua
meniniti ach Samol. # 23 Meinisin mine oua fori,
oupwe angang ngeniren unusen letipemiusunita
nge oua angang ngeni ach Samol, nge sap ngeni
aramas. 24 Oupwe chechemeni pwe ach Samol
epwe ngenikemi liwinimi mine a iseis fan iten
noun aramas. Pun Kraist i wesewesen dmi Samol
oua angang ngeni. 2> Nge aramas meinisin mi fori
mine a ngau repwe angei liwinin ar f6for, pun Kot
esap lifilifil aramas lon an apwiinguir. #

4

1 Ami samol kana, oupwe aramasOch o edni
pwiing ngeni ndéimi amanau. Oupwe chechemeni
pwe mi pwal wor d&mi Samol lon lang. *

Kapasen 01irotir
4.2-6
2 Oupwe likitli 0 mamasa lon &mi iotek, oupwe
pwaliotekin kilisou ngeni Kot. 3Oupwe pwaliotek
fan item pwe Kot epwe suki eu asam ngenikem,
pwe aipwe tongeni afalafala an kapas usun ewe
monomonen Kraist. Pun iei popun pwe tia nom
lon imwen fotek. 4Iei mine oupwe iotek pwe mine
Ua edni afalafal epwe fatdch, usun a pwiing ngeni

w1se1
5 Qupwe edni tipachem lon ami fofor ngeni

chokewe resap likd, oupwe alomot6chti &mi fan-
soun. * 6 Ami kapas epwe pwetete o apwapwai

% 3:22: Ef6.5-8 ¥ 3:25: Tut10.17; Ef6.9 ¥ 4:1: Ef6.9
% 4:5: Ef5.16

aramas, iwe, oupwe silei mine oupwe polieniOchl
ngeniaramas meinisin.

Kapongen lesopolan
4.7-18
7 Tikikus pwiich we mi achengicheng, i eman
chon angang mi allikulik me chienem chon an-
gang lon angangen ach Samol, epwe apworausa
ngenikemi usun pworausei meinisin. * 8Ina
popun Ua tinala i remi pwe epwe apochokiila
letipemi ren an apworausa ngenikemi usun mine
a fis ngenikem. = 9Iwe, Onesimus pwiich we
mi achengicheng me allukilik epwe eti Tikikus
le feila remi, dtei i eman chon d&mi mwich. Atekei
repwe apworausa ngenikemi mine a fis me ikei. #

10 Aristarkus chienei chon fotek a tinala an
kapong ngenikemi, pwal Markus pwiin Parna-

pas. (Oua fen angei ekewe kapasen 0uirour usun
ami oupwe etiwa Markus are epwe feito remi.)
@ 11 Josua mi pwal iteni Justus a pwal kapong
ngenikemi. Atekei me iliiman ir chok me lein
ekewe chon Juta mi souléngila, ra etiei lon ewe
angang fan iten ewe Mwiin Kot, a fokun watte ar
alilis ngeniei.

12 Kapong seni Epafras, pwal i eman chon dmi
we mwich me eman notn Kraist Jesus chon an-
gang. A fokun achocho le iotek fén itemi o tiingor
ngeni Kot an epwe antukiicharakemi, pwe oupwe
miritlon &mi souldng, nge ousap tipemwaramwar,
oupwe pwal fokun aleasochisi letipen Kot. =

% 4:7: F6f20.4; 2Tim 4.12 < 4:8: Ef6.21-22 % 4:9: Filim
10-12 ¥ 4:10: Fof 19.29; 27.2; Filim 24; Fof 12.12,25; 13.13;

13 Piisin ngang Ua tongeni pwérdtd usun an an-
gang weires fan itemi pwal fan iten ekewe souldng
lon Laotisea me Hierapolis. 14 Lukas notch we
sousafei mi achengicheng pwal Temas ra tinala ar
kapong ngenikemi. #

15 Qupwe uwei dm kapong ngeni pwiich kewe
lon Laotisea, pwal ngeni Nimfa me chon ewe
mwichefel mi chufengen lon imwan. 16 Iwe,
mirin &mi wes me aleani ei toropwe, oupwe pii
pwe epwe pwal alea ngeni chon ewe mwichefel
lon Laotisea. Nge pwal @&mi oupwe aleani ewe
toropwe pwiich kewe lon Laotisea repwe tinala
remi. 17 Oupwe tireni Arkipus, “Kopwe fori ewe
angang ra awisa ngonuk lon dn ewe Samol we
angang pwe kopwe apwonuetd.”

18 Ei kapong ngang Paulus tia makkei ren piisin
pel. Oupwe chechemeni pwe ia nom lon imwen
fotek! An Kot tim6limdch epwe nonom remi mein-
isin.

% 4:14: 2Tim 4.10,11; Filim 24 % 4:17: Filip 2

